Nafarroako Parlamentuko Mahaiak, 2009ko martxoaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Telletxea Ezkurra jaunak aurkeztutako galdera, Barañaingo liburuzainei Berria eta Gara egunkariak erosteko ezarritako debekuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2009ko martxoaren 31n

Lehendakaria: Elena Torres Miranda

GALDERAREN TESTUA

Patxi Telletxea Ezkurrak, Nafarroa Bai taldeko parlamentariak, Nafarroako Parlamentuko araudian xedatutakoaren arabera, Nafarroako liburutegietako baliabideak direla-eta, ondoko galdera egiten du, Nafarroako Gobernuko Kultura eta Turismo Departamentuko Kontseilariak ahoz erantzun dezan Legebiltzarreko Osoko Bilkuran.

Fermín Guillorme jaunak, Kultura eta Turismo Departamentuko Liburutegietako Zerbitzuburu denak, Berria eta Gara egunkariak erosteko debekua ontzat eman du, eta Barañaingo liburuzainei agindu die bertako zinegotziak hartutako erabakia betetzeko, nahiz eta udal horren eta Gobernuaren artean sinatutako hitzarmenak horrelakorik ez adierazi.

Ikusita hartutako erabakia, pentsatu al du kontseilariak Guillorme jauna karg ugabetzea?

Iruñean, 2009ko martxoaren 26a

Foru parlamentaria: Patxi Telletxea Ezkurra

